
 ნაშრომში განხილულია არაკლასიკური თერმოდრეკადობის თეორიის 
გრინ-ლინდსეის დინამიკური სამგანზომილებიანი მოდელი [1] ცვალებადი მართ-
კუთხოვანი კვეთის მქონე ძელისათვის, რომლის სისქე და სიგანე შეიძლება ნულის 
ტოლი იყოს ძელის ერთ-ერთ ბოლოზე. ძელის დადებითი ფართის მქონე ბოლო 
ჩამაგრებულია და მასზე ტემპერატურა ნულის ტოლია, ხოლო ძელის საზღვრის 
დანარჩენ ნაწილზე მოცემულია ზედაპირული ძალა და ნორმალის გასწვრივ სით-
ბოს ნაკადის მნიშვნელობა. ვარიაციული მიდგომის გამოყენებით სამგანზომილე-
ბიანი მოდელი დაყვანილია ერთგანზომილებიანი მოდელების იერარქიაზე. მიღე-
ბული ერთგანზომილებიანი მოდელების შესაბამისი საწყის-სასაზღვრო ამოცანები 
გამოკვლეულია სათანადო ფუნქციონალურ სივრცეებში. ამავე დროს, დამტკიცე-
ბულია რედუცირებული ერთგანზომილებიანი ამოცანების ამონახსნებიდან აღ-
დგენილი სამი სივრცითი ცვლადის ვექტორ-ფუნქციების მიმდევრობის კრებადო-
ბა საწყისი სამგანზომილებიანი ამოცანის ამონახსნისაკენ და დამატებით პირობებ-
ში მიღებულია კრებადობის რიგის შეფასება. 

